
Resultat frå inspeksjonen

Denne rapporten omhandlar avvik og merknader frå inspeksjonen 8. mai 2014. Dersom vi 
ikkje får melding om faktiske feil i rapporten innan to veker etter at rapporten er motteken, er 
rapporten  endeleg. 

Fylkesmannen i Hordaland fann eit avvik innan følgjande tema internkontroll under 
inspeksjonen:

Avviket er nærare omtala frå side tre og utover i rapporten. 

Evanger Pølsefabrikk AS må sende ei skriftleg stadfesting innan 1. september på at avvika er 
retta. Oppfølginga etter inspeksjonen er nærare omtala på side to.

Med helsing

Sissel Storebø e.f. Henriette Ludvigsen
senior ingeniør overingeniør

Brevet er godkjent elektronisk og har derfor inga underskrift.

Kopi til:
Voss kommune Postboks 145 5701 Voss

1. Informasjon om verksemda 

Namn: Evanger Pølsefabrikk AS Anleggsnr.: 1235.0001.01

Besøksadresse: Teigdalsveien 296, 5707 Evanger

Postadresse: Teigdalsveien 296, 5707 Evanger

E-post: postmaster@evanger-polsfabrikk.no Telefon: 55 52 16 71

Kommune: Voss Organisasjonsnr.: 971684895

Bransjenr. (NACE-kode):10.130 Produksjon av kjøtt- og 
fjørfevarer

Eigar (org.nr.): 847703342

Løyve sist oppdatert: 02.01.2006 Kontrollklasse: 4 

2. Bakgrunnen for inspeksjonen

Inspeksjonen var ein del av tilsynsetatanes fellesaksjon som skal gjennomførast anna kvart år. 

Fellesaksjonen 2014 er eit samarbeid mellom Fylkesmannens miljøvernavdeling og 
Miljødirektoratet, DSB, lokalt branntilsyn, Næringslivets tryggleiksorganisasjon, SNO, 
Statens strålevern ved kommune helsetenesta og Arbeidstilsynet.

Tema for årets aksjon var avvikshandtering og korleis verksemda arbeidar systematisk for å 
handtere avvik som inntreffar. Alle hendingar som inneber brot på HMS-lovverket (helse, 
miljø og tryggleik) vert rekna som avvik. Det kan til dømes dreie seg om manglande bruk av 
verneutstyr, utslepp som forureinar, feil lagring av kjemikal, feil ved elektriske anlegg eller 
brann og tilløp til brann.  

Denne kontrollen var eit tilsyn frå Fylkesmannen. Fylkesmannen si miljøvernavdeling 
forvaltar regelverk knytt til det ytre miljø og representerer Miljødirektoratet. Krava er knytte 
mot bruk av helse- og miljøfarlege stoff og produkt, avfall, støy og ureining av hav, vatn jord 
og luft. Regelverket skal hindre at forureining, avfall og produkt med helse- og miljøfarlege 
kjemikaliar fører til helseskade, går ut over trivselen eller skader naturen si evne til 
produksjon og sjølvfornying.

3. Om kontrollen

Internkontroll basert på verksemda si avvikshandtering var tema for kontrollen. 

Vi gjer merksam på at ikkje alle sider av verksemda sin internkontroll vart kontrollert ved 
tilsynet.

4. Oppfølging av kontrollen

Verksemda pliktar snarast å rette opp avviket som er omtala i denne rapporten. For at 
Fylkesmannen skal kunne avslutte saka, må de innan  1. september 2014 sende ei skriftlig 
tilbakemelding med dokumentasjon som viser korleis avvik er retta, gjerne med 
bildedokumentasjon.

Varsel om tvangsmulkt
Dersom vi ikkje får tilbakemelding med dokumentasjon på at avvika er retta innan 
1. september 2014, vil Fylkesmannen fatte vedtak om tvangsmulkt, jf. forureiningslova § 73. 

Vedtaket vil gå ut på at tvangsmulkt må betalast dersom Fylkesmannen ikkje har fått skriftleg 
stadfesting på at avvika er retta innan fristen. 

Ei eventuell tvangsmulkt vil vere på 50 000 kroner. 

Verksemda kan kommentere dette varselet. Eventuelle kommentarar må sendast til 
Fylkesmannen innan to veker etter at denne rapporten er motteken, jf. forvaltningslova § 16.

5. Kontrollgebyr 

Fylkesmannen varsla i e-post 28. april 2014 at Evanger Pølsefabrikk AS vil få eit gebyr på 
4 600 kroner for inspeksjonen, jf. forureiningsforskrifta § 39-6. Dette er gebyrsats 4 (lågaste 
sats). Faktura blir ettersendt frå Miljødirektoratet. 

De har rett til å klage på gebyrsatsen innan tre veker etter at de har fått denne rapporten. 
Klagen må innehalde den eller dei endringane de ønskjer. Den bør vere grunngjeven og skal 
sendast til Fylkesmannen. 

De har rett til klage på gebyrsats innan tre veker etter at de har fått denne rapporten. Klagen 
må innehalde den eller dei endringane de ønskjer. Den bør vere grunngjeven og skal sendast 
til Fylkesmannen. 

Fylkesmannen viser til forureiningsforskrifta kapittel 39 om innkrevjing av gebyr til 
statskassa.

6. Offentleggjering

Denne rapporten vil vere tilgjengeleg for ålmenta via Fylkesmannen i Hordaland sin 
postjournal på www.fylkesmannen.no/hordaland, jf. offentleglova. 

7. Avvik

Definisjonar
 Avvik: brot på krav fastsett i eller i medhald av helse-, miljø- og 

sikkerheitslovgjevinga (for eksempel brot på krav i forureiningslova, 
produktkontrollova og forskrifter heimla i desse lovene eller krav og vilkår fastsett i 
løyve eller dispensasjonar).

 Merknad: eit forhold som miljøvernmyndigheitene meiner det er nødvendig å påpeike 
for å ivareta helse og miljø og som ikkje er omfatta av definisjonen for avvik.

Vi fann følgjande avvik under inspeksjonen: 

Avvik 1: Verksemda har mangelfulle rutinar for å avdekke, førebyggje og rette opp brot 
på krav innan helse,- miljø og tryggleik

Avvik frå: Forskrift om systematisk helse-, miljø- og tryggleiksarbeid i verksemder, 
(Internkontrollforskrifta) § 5 andre ledd, pkt. 2, 3, 7 og 8, 
og utsleppsløyve av 2. januar 2006.

Alle verksemder skal ha rutinar for å avdekke, rette opp og førebyggje avvik frå helse- miljø 
og tryggleiks- lovgjevinga. Alle hendingar som fører til brot på HMS-lovgjevinga vert rekna 
som avvik.

Kommentarar:
Evanger Pølsefabrikk AS har fokus på avvikshandtering i samband med mattryggleik og det 
regelverket som Mattilsynet har mynde etter. Avvikshandtering for avvik gjeldande for ytre 
miljø og arbeidsmiljø mangla ved tilsynet. 

a) § 5, 2. ledd punkt 7:
 verksemda sitt avvikshandteringssystem vert ikkje praktisert for ytre miljø og 

arbeidsmiljø

b) § 5, 2. ledd punkt 2: 
 det er ikkje gitt opplæring i bruk av avviksystemet for nye tilsette
 midlertidig tilsette eller vikarar får ikkje opplæring i bruk av avviksystemet 
 verksemda gjennomfører ikkje systematisk opplæring i bruk av avvikssystemet

e) § 5, 2. ledd punkt 2 og 3:
 meldar av avvik får ikkje melding når avvika er retta opp

c) § 5, 2. ledd punkt 7 og 8:
 avvik vert ikkje rapportert til og handsama av leiinga (skal vere skriftleg 

dokumentert)
 verksemda kan ikkje vise til eksemplar på tiltak som er gjennomført på bakgrunn 

av avviksmeldingar for arbeidsmiljøet og ytre miljø det siste året

d) § 5, 2. ledd punkt 8:
 verksemda har ikkje ein systematisk overvaking og gjennomgang av 

internkontrollen, inklusivt avvikssystemet, for å følgje opp at det fungerer

e) utsleppsløyve for Evanger Pølsefabrikk AS av 2. januar 2006:
 verksemda avvikshandtarar ikkje overskriding av grenser for utslepp sett i løyvet

Tilleggskommentarar frå Fylkesmannen: 
Nokre eksemlar på avvik for ytre miljø kan vere: 

 at rutinar for lagring og handtering av kjemikal og farleg avfall manglar, slik at 
forureinande utslepp kan skje til ytre miljø. Dette kan føre til at farleg avfall vert levert 
til godkjent mottakar, men at avfallet ikkje vert deklarert i tråd med krava i 
regelverket, og at avfallet ikkje vert levert minst ein gong i året

 at verksemda ikkje har skriftlege rutinar for å sikre at de har oppdatert 
kjemikaliedokumentasjon, til dømes tryggleiksdatablad for helse- og miljøfarlege 
kjemikalia

 at rutinar manglar for opplæring av utanlandske tilsette på riktig målføre 
 at avvik frå tilsyn ikkje er registrert i avviksrapporteringa

8. Merknader
Vi har ikkje gitt merknader under inspeksjonen.


